
- 25 urte bete dituzue.
Zer datorkizue burura
denboran atzera begira-
tzen baduzue?

Hiltzeko zorian zaude-
nean gertatzen den mo-
duan, soinu eta irudiz be-
tetako fotogramak etor-
tzen zaizkizu burura: le-
hen kontzertuak, karte-
lak, lagundu gaituzten
pertsonak, grabazioak,
teknikoak, fanzineak, ma-
rrazkiak, diseinuak, logo-
tipoak, bidaiak, anekdo-
tak, pertsonaiak, juergak,
taldeko kideak... eta la-
gunak, batez ere ez dau-
denak.
- Nolakoa izan da bidea?

Bizitza bera bezalakoa.
Hasieran, ilusioak eta
gaztetasunak denak bakar

bakarrik aurrera egitea
ahalbidetzen du. Taldean
aisialdirako denbora ge-
nuen ikasleak eta langa-
betuak egonda, edozerta-
ra heltzeko gauza gainen.
Urteak aurrera joan aha-
la, gauzak aldatu egiten
dira eta, era berean, le-
hentasunak. Lana, fami-
lia, gure arteko kilome-
troak, heldua egiteak...
denak eragiten du eta zai-
lagoa izaten da aurrera
egitea.
- Hala ere, taldea man-
tendu duzue 25 urtetan.
Zein da sekretua?

Baldintza ezberdinetara
egokitzen jakitea eta bizi-
rautea. Denborarekin gaz-
tetasuna ere badoa eta
motorra aldatu egiten da.

Iraunkortasuna, amore ez
ematea, ausardia... ilu-
sioaz gain. Bandaren
erritmoa moteldu egin da,

baina  aurrera egiten du-
gu muletekin eta barraski-
loaren abiaduran bada
ere.

Storbais taldearen 25. urteurrena:

““BBaallddiinnttzzaa  eezzbbeerrddiinneettaarraa  eeggookkiittzzeenn
eettaa  bbiizziirraauutteenn  jjaakkiinn  dduugguu””

Modan dauden musika estiloak etengabe aldatzen
doaz eta talde asko sortu, desagertu, berritu,
bateratu edota desegiten dira. Storbais
salbuespena da. Ermuko musika taldeak 25 urte
bete ditu aurten eta bere estiloari jarraituz iritsi da
mende laurdenera. Hasierako martxa biziko urteei
aktibitate gutxiagokoek jarraitu diete, baina
Storbais bizirik dago eta herriko erreferentziazko
talde bilakatu da. Urteurrena ospatzeko kontzertu
berezia eskainiko dute ekainaren 9an plazan.

Egokitutako burua
garbitzeko konketa

IIllee--aappaaiinnddeegg
ii  bbaatt  

bbaaiinnoo  ggeehhii
aaggoo!!!!

- Nolako eboluzioa izan
du taldeak urte hauetan?
Estiloa, soinua... asko
aldatu da? 
Trash hardcore punk azka-
rretik metal soinura pasa
garela esango genuke
barrutik ikusita. Denbora-
erdiak erritmo handiagoko
doinuekin nahasten ditu-
gu, eta orain soinu landua-
goa daukagu trashera joz.
Kanpotik argiago ikusten
dira gauza hauek, hainba-
tetan esan diguten ahots
aldaketak bezala.
- Urte hauetako zein
momentu nabarmenduko
zenukete? 

Egia esan, taldearen mu-
garri garrantzitsuenak le-

hen hamar urteetan gerta-
tu ziren. Hiru grabaketa,
kontzertuak maiztasun
handiz ematen genituen,
konposizio jarioa, Tipoko
lehiaketa... sasoi hartako
hainbat momentu itzel ja-
sotzen dituen bideoa ere
badaukagu! Gaur egun
abesti berri bat egitea,
kantu bat grabatzea, en-
tsegu on bat egitea edo
kontzertu bat eskaintzea
itzela da guretzat!
- Badago ahaztu nahiko
zenuketen zerbait? 
Ezinbestean, ez. Gauza
guztietatik ikasi dezakezu
zerbait eta gauzak hobeto
egiteko balio dezake
horrek. Etsairik ez dugula

uste dugu, ezta harreman
txarrik ere beste musika-
taldeekin. Inguruan ditu-
zun guztiei zuk egiten
duzun musika gustatzen ez
zaiela onartu behar duzu,
eta alderantziz ere, eurek
esku artean dituzten hain-
bat proiektu zuri ez zaizki-
zulako interesatzen.
- Zein momentutan aurki-
tzen da taldea gaur egun?

Sormenezkoa baino akti-
bitate fase batean aurki-
tzen gara. Maiztasun han-
diz entseatzen ari gara,
noizean behin jotzera irte-
ten gara eta lan berria gra-
batzeko materiala badau-
kagu. Bada ordua!
- 25. urteurrena ospatze-
ko zerbait berezia egingo
duzue?

Bai, ekainaren 9an kon-
tzertua eskainiko dugu Er-
muan. Ez da kontzertu soi-
la izango, hainbat ekintza
prestatu ditugulako he-
rrian. Eszenografia ohikoa
baino deigarriagoa izateko
lanean gabiltza. Adibidez,
kontzertua iragartzen du-
ten kartelak ohikoak baino
askoz ere handiagoak dira.
- Beste 25 urte betetzeko
prest?

Zergatik ez? 25 urteren
ostean jubilatuta egongo
gara eta denbora eta ener-
gia gehiago eskaini ahal
izango diogu taldeari.
Zuek ere bizirik jarraitzen
baduzue, Storbaisen 50.
urteurrenari buruzko elka-
rrizketa egiña zagok! (ba-
rreak).

Ekhi Velar


